
Abstrak 

Ang Sikolohikal na Pagpapanday ng mga Manghuhula ay isang pag-aaral 

na nakasentro sa mga alala at karanasan ng isang manghuhula na may paggabay ng 

Psychodynamic perspective, na naniniwala na ang karanasan ng isang indibidwal 

mula sa pagkabata ay magkakaroon ng malaking ambag sa kanyang pagkatao sa 

kasalukuyan. Nilalayon ng pag-aaral na ito na malaman ang iba’t ibang salik ng 

pagkatao ng isang manghuhula, gayundin ang mga karanasan nila sa kanilang 

pagkabata ay maaring nagtulak sa kanila upang piliin ang kanilang propesyon sa 

kasalukuyan. Ang pag-aaral na ito ay gagamit ng deskriptibong pamamaraan ng 

pananaliksik, partikular ang paggamit ng purposive sampling sa pagpili ng mga 

kalahok. Lumalabas sa resulta ng pag-aaral na ito na ang mga manghuhula, bukod 

sa pagkakaroon ng supernatural na kapangyarihan, ay mayroon din malakas na 

pananampalataya sa Diyos na nag-udyok sa kanila upang makatulong at maging 

maganap ang kanilang kakayahan. Bukod pa rito, napag-alaman rin sa pag-aaral na 

ito na hindi lamang ang mga pangyayari noong pagkabata ang nakaimpluwensiya 

sa kanila upang piliin ang kanilang propesyon, bagkus, ito ay dahil sa hanay ng mga 

pangyayari na kanilang naranasan mula pagkabata hanggang sa kasalukuyan. 

